
EDAGOGIK 
AHORAT

P
M

MS
2022

ISSN 2181-6833

9  7 7 2 1 8 1   6 8 3 3 0 1

ISSN 2181-6833



PEDAGOGIK MAHORAT. Ilmiy-nazariy va metodik jurnal. 2022, Maxsus son 

1 

 
 

ISSN 2181-6883 

 

 

 

 

 

 

 

 

 

PEDAGOGIK 

MAHORAT 
 

Ilmiy-nazariy va metodik jurnal 

 

Maxsus son 

 

 

 

Jurnal 2001-yildan chiqa boshlagan 

 

 

 

 

 

 

Buxoro – 2022 

 



PEDAGOGIK MAHORAT. Ilmiy-nazariy va metodik jurnal. 2022, Maxsus son 

2 

PEDAGOGIK MAHORAT 

 

Ilmiy-nazariy va metodik jurnal  

2022, Maxsus son 
 

 

 

 

 

Jurnal 2001-yilda tashkil etilgan. 
 

Jurnal 1 yilda 6 marta chiqadi.  
 

Jurnal Oʻzbekiston matbuot va axborot agentligi Buxoro viloyat matbuot va axborot boshqarmasi tomonidan 

2016-yil 22-fevral № 05-072-sonli guvohnoma bilan roʻyxatga olingan.  
 

Muassis: Buxoro davlat universiteti  

Tahririyat manzili: Oʻzbekiston Respublikasi,Buxoro shahri Muhammad Iqbol koʻchasi, 11-uy  

Elektron manzil: ped_mahorat@umail.uz 
 

TAHRIR HAY’ATI: 

Bosh muharrir: Adizov Baxtiyor Rahmonovich– pedagogika fanlari doktori, professor 

Bosh muharrir oʻrinbosari: Navroʻz-zoda Baxtiyor Nigmatovich – iqtisodiyot fanlari doktori, professor 

Mas’ul kotib: Hamroyev Alijon Roʻziqulovich – pedagogika fanlari doktori (DSc), dotsent  
 

Xamidov Obidjon Xafizovich, iqtisodiyot fanlari doktori, professor 

Begimqulov Uzoqboy Shoyimqulovich, pedagogika fanlari doktori, professor  

Mahmudov Mels Hasanovich, pedagogika fanlari doktori, professor  

Ibragimov Xolboy Ibragimovich, pedagogika fanlari doktori, professor  

Yanakiyeva Yelka Kirilova, pedagogika fanlari doktori, professor (N. Rilski nomidagi Janubiy-Gʻarbiy 

Universitet, Bolgariya)  

Qahhorov Siddiq Qahhorovich, pedagogika fanlari doktori, professor  

Mahmudova Muyassar, pedagogika fanlari doktori, professor 

Kozlov Vladimir Vasilyevich, psixologiya fanlari doktori, professor (Yaroslavl davlat universiteti, Rossiya) 

Mustafa Said Arslon, , filologiya fanlari doktori, professor (Turkiya) 

Tadjixodjayev Zokirxoʻja Abdusattorovich, texnika fanlari doktori, professor  

Amonov Muxtor Raxmatovich, texnika fanlari doktori, professor  

Oʻrayeva Darmonoy Saidjonovna, filologiya fanlari doktori, professor  

Durdiyev Durdimurod Qalandarovich, fizika-matematika fanlari doktori, professor 

Mahmudov Nosir Mahmudovich, iqtisodiyot fanlari doktori, professor 

Olimov Shirinboy Sharopovich, pedagogika fanlari doktori, professor 

Chariyev Irgash Toʻrayevich, pedagogika fanlari doktori, professor 

Qiyamov Nishon Sodiqovich, pedagogika fanlari doktori (DSc), professor 

Qahhorov Otabek Siddiqovich, iqtisodiyot fanlari doktori (DSc), dotsent 

Toʻxsanov Qahramon Rahimboyevich, filologiya fanlari doktori, dotsent 

Hayitov Shodmon , tarix fanlari doktori, professor 

Toʻrayev Halim Hojiyevich, tarix fanlari doktori, professor 

Rajabov Qahramon, tarix fanlari doktori, professor  

Shomirzayev Maxmatmurod Xuramovich, pedagogika fanlari doktori, professor 

Muhitdinova Xadicha Sobirovna, pedagogika fanlari doktori, professor 

Niyozmetova Roza Hasanovna, pedagogika fanlari doktori, professor 

Qurbonova Gulnoz Ne’matovna, pedagogika fanlari doktori(DSc) 

 

 

 

Jurnal Oʻzbekiston Respublikasi Vazirlar Mahkamasi huzuridagi OAK Rayosatining 2016-yil 29-dekabrdagi 

qarori bilan pedagogika va psixologiya fanlari boʻyicha dissertatsiya ishlari natijalari yuzasidan ilmiy 

maqolalar chop etilishi lozim boʻlgan zaruruiy nashrlar roʻyxatiga kiritilgan.  



PEDAGOGIK MAHORAT. Ilmiy-nazariy va metodik jurnal. 2022, Maxsus son 

6 

Nargiza RAFIYEVA. Oʻzbek kitobot va miniatura san’ati .......................................................................... 126 

R.N.RAXIMOV, M.K.AKRAMOVA. Boshlangʻicn sinf oʻquvcnilarining vokal-xor malakalarini tarkib 

toptirish ........................................................................................................................................................ 129 

Baxrom MADRIMOV. Oʻquvchilarni darsdan tashqari tadbirlar jarayonida axloqiy-estetik tarbiyalash .... 132 

Sanoqul DOʻSTOV. Musiqani tinglab uni idrok etishning maqsadi va tarbiyaviy ahamiyati ....................... 135 

Davron ROʻZIYEV. Konsert namoyishiga tayyorgarlik faoliyati ................................................................ 139 

Baxtiyor MUSTAFOYEV. Umumiy oʻrta ta’lim tizimi islohotlarida musiqa madaniyati ........................... 143 

Toʻxtasin RAJABOV. Musiqa madaniyati darslarida xalq qoʻshiqlarining tarbiyaviy ahamyati ................. 146 

Shoira NOROVA. Yosh avlodni musiqa san’ati orqali tarbiyalash yoʻllari ................................................. 149 

Ilhom QOʻSHAYEV. An’anaviy musiqiy merosni oʻrganishni metodik takomillashtirishga yoʻnaltirilgan 

ta’lim mazmuni ............................................................................................................................................ 152 

Ibrohim KAYUMOV. San’atning turlari va ularning tarbiyaviy ahamiyati ................................................. 154 

Sadritdin GULOV. Oʻzbekiston mаktаblаridа musiqа cholgʻulаrigа yoʻnаltirishning zаmonаviy ilgʻor 

innovаtsiyalаri .............................................................................................................................................. 157 

Halim HASANOV. Vatanga sadoqat hissini shakllantirishda fanlararo aloqadorlik (musiqa fani misolida) 159 

Shavkatjon KAMOLOV, Husniddin HIKMATOV. Talabalarda mustaqil ta’limni tashkil etish .................. 161 

Сайфулла АБДУЛЛАЕВ. Краткосрочные рисунки как средство формирования художественного 

воображения студентов в процессе рисования по памяти и представлению ........................................ 163 

Toʻlqinjon Muxamedov. Boshlangich sinf oʻquvchilarida milliy madaniyatni tanishtirish orqali fuqarolik 

shaxsini shakllantirish .................................................................................................................................. 167 

Oʻgʻiloy RAMAZONOVA, Ferangiz Odilova. Oʻn ikki maqom tizimi va uning oʻziga xos xususiyatlari .. 169 

Malohat RAXMATOVA, Gulbahor ISTAMOVA. “Shashmaqom” nasr (ashula boʻlimining ikkinchi guruh 

shoʻbalarini) oʻrgatish yoʻllari ...................................................................................................................... 171 

Olimxoʻja KARIMOV, Rahim XODJAYEV. Musiqa toʻgaraklarida oʻquvchilarni skripka cholgʻu sozi bilan 

tanishtirish .................................................................................................................................................... 173 

Ma’rifat UMUROVA. Maktabgacha ta’lim muassasasida oʻyin bola tarbiyasining muhim vositasi ............ 176 

Shohruh SHODIYEV. Qashqar rubobida xalq kuylarini notalashtirishning oʻziga xos xususiyatlari........... 181 

Azamat Rajabov. Markaziy Osiyoda musiqa ilmiga asos solgan olim va mutafakkirlar ishlarining tahlili .. 186 

Рустам АТАМУРАДОВ. Формирование умений и навыков по школьному репертуару учителей 

музыки в общеобразовательной школе .................................................................................................... 188 

Sherzod SHAMSIYEV, Dilbar MOʻSINOVA. Xor uchun yozilgan musiqa asarini tahlil qilish yoʻllari ..... 191 

Сухроб АБДУЛЛАЕВ. Формы организации научно – исследовательской и творческой деятельности 

студентов направления образования “Изобразительное искусство и инженерная графика” ............... 193 

Olimxoʻja KARIMOV, Gulmira QUTLIYEVA. Oʻquvchilarda vokal-xor malakalarini shakllantirish ....... 195 

Olimxoʻja KARIMOV, Sitorabonu SHARIPOVA. Qoʻshiq va kuylar orqali komil inson shaxsini 

tarbiyalashning nazariy asoslari.................................................................................................................... 198 

Qobil QORIYEV. Oʻzbek musiqa san’atining qadimiy ildizlari tarixidan ................................................... 200 

Abror AZIMOV. Zardushtiy va buddaviylar davri ommaviy musiqa va badiiy san’at tarixi va turlari ........ 202 

Said BOLTAZODA. Avesto davrining xorazm va sugʻdiyona musiqa maktablari madaniyatida ijrochilik 

uslublari........................................................................................................................................................ 204 

Davron ROʻZIYEV, Jamshid NIYOZOV. Maqomga ixtisoslashtirilgan maktab oʻquvchilarini 

shashmaqomning nasr boʻlimi vositasida axloqiy estetik tarbiyalash ........................................................... 206 

Sanoqul DOʻSTOV, Zilola RUZIYEVA. Oʻquvchilarning musiqiy tafakkurini shakllantirishda milliy dutor 

cholgʻusining oʻrni va tarbiyaviy ahamiyati ................................................................................................. 208 

Mehriniso Begmurodova. Maktabgacha ta’lim muasasalarida musiqa terapiya mashqlarining ahamiyati ... 210 

Zafarbek YAQUBOV. Boʻlajak musiqa oʻqituvchisi ma’naviyatini rivojlantirishda Xorazm xalq 

dostonlarining oʻrni ...................................................................................................................................... 212 

Umidbek BOLTAYEV. Milliy musiqiy meros-oʻquvchilar estetik tarbiya vositasi ..................................... 214 

Uchqun BOLIYEV. Ma’naviy axloqiy tarbiyaga kompleks yondashish ...................................................... 217 

Maqsuda AXMEDOVA. Musiqiy tasavvurlarni shakllantirishda pedagogika va psixologiya fanining muhim 

vazifalari ...................................................................................................................................................... 219 

Adilshoda TOʻ YMURODOV. Innovatsion texnologiyalardan foydalanishda oʻquvchining ijodkorligi ..... 222 

Hafiza HAMIDOVA. Boshlangʻich sinf oʻquvchilarini folklor qoʻshiqlari vositasida tarbiyalashda alla 

qoʻshigʻining ahamiyati ................................................................................................................................ 225 

Mirshod XODJIYEV. Buxorcha va mavrigi turkumi haqida ........................................................................ 228 

Firangiz SHUKUROVA. Buxoro folklor qoʻshiqlarining maktab darsliklaridagi oʻrni ............................... 230 

Shaxnoza YAXYOYEVA. Buxoro shashmaqomining yoshlar tarbiyasidagi ahamiyati .............................. 233 



PEDAGOGIK MAHORAT. Ilmiy-nazariy va metodik jurnal. 2022, Maxsus son 

176 

Ma’rifat UMUROVA 
Buxoro davlat universiteti 

pedagogika kafedrasi oʻqituvchisi 

 

MAKTABGACHA TA’LIM MUASSASASIDA OʻYIN BOLA TARBIYASINING MUHIM 

VOSITASI 

 

Ushbu maqolada oʻyin - maktabgacha yoshdagi bolalarni har tomonlama rivojlanishining muhim 

vositasi, ularning asosiy faoliyati, oʻyin jarayonida bola shaxsi faoliyat subyekti sifatida shakllanishida 

tarbiyaning oʻrni haqida soʻz boradi. 

Kalit soʻzlar: harakatli oʻyin, xalq oʻyin, sujetli-rolli, dramalashtirilgan, qurilish, tabiat materiallari 

bilan oʻynaladigan oʻyinlar. 

В данной статье рассматривается, что игра является важным средством всестороннего 

развития дошкольников, их основная деятельность, роль воспитания в формировании ребенка как 

субъекта личностной деятельности в процессе игры. 

Ключевые слова: игра-экшн, народная игра, сюжетная роль, драматургия, строительство, 

игры с природными материалами. 

This article discusses that play is an important tool for the full development of preschool children, 

their main activity, the role of education in the formation of the child as a subject of personal activity in the 

process of play. 

Key words: action game, folk game, subject-role, drama, construction, games with natural materials. 

 

Kirish. Jamiyatning ma’naviy takomili unda amalga oshiriladigan ta’lim-tarbiya ishlarining mazmuni, 

shakl va mohiyatiga bogʻliqdir. Shu boisdan ham ta’limdagi yangilanishni respublikamizda amalga 

oshirilayotgan bosqichma-bosqich ta’lim tizimini pedagogik talqin qilish, bu jarayonni samarali kechishini 

ta’minlash zaruriyati yuzaga keladi. 

Ma’lumki, bolalarning asosiy vaqti oʻyin bilan oʻtadi. Oʻyin - maktabgacha yoshdagi bolalarni har 

tomonlama rivojlanishining muhim vositasi, ularning asosiy faoliyati boʻlib hisoblanadi. Oʻyin jarayonida 

bola shaxsi faoliyat subyekti sifatida shakllana boshlaydi. Oʻyin uzoq davrlardan beri mashhur olimlar, 

pedagog-psixologlar, faylasuflar, sotsiologlar, etnograflar va madaniyat arboblari diqqatini oʻziga qaratib 

kelgan. 

Markaziy Osiyo madaniyati tarixiga nazar solsak, oilada farzand tarbiyasiga juda katta e’tibor 

qaratilgan. Mashhur allomalardan Abu Nasr Forobiy, Abu Rayhon Beruniy, Abu Ali ibn Sino, Yusuf Xos 

Hojib, Ahmad Yugnakiylar oʻz asarlarida xalqimizga xos boʻlgan farzand tarbiyasi ustida fikr yuritganlar. 

Xalq pedagogikasini oʻrganish davomida olimlarning farzand ta’lim-tarbiyasi va odob-axloqqa oid 

asarlarida, bolalarni tarbiyalashda tarbiyaviy ishning eng ta’sirchan uslubi - oʻyin shaklidan juda keng 

foydalanilganligini koʻramiz. 

Oʻtmish pedagog olimlaridan P.F.Lesgaft, K.D.Ushinskiy tomonidan oʻyin nazariyasi ishlab chiqilgan. 

Oʻyinning mehnat jarayoni asosida paydo boʻlganligi va uning yosh avlodni mehnat faoliyatiga 

tayyorlashdagi roli, oʻyin mazmunining bola shaxsini shakllantirishdagi ahamiyatini K.D. Ushinskiy asoslab 

berdi. 

Rus olimlari san’atning kelib chiqishini tadqiq qilayotganlarida bolalar oʻyinlariga e’tibor qiladilar. 

Ularning fikricha, kishilik tarixida oʻyinlar san’at kabi, mehnat paydo boʻlgandan soʻng va uning asosida 

vujudga kelgan. 

Jamiyat hayotida mehnat jarayonida bolalar kattalar mehnatiga taqlid qilish orqali oʻynaydilar, xuddi 

shu oʻyin keyinchalik bolalarni mehnat faoliyatiga tayyorlashda muhim bosqich boʻlib hisoblanadi. 

P.F.Lesgaft “Bola dastlabki oʻyinida tevarak-atrofdagi voqea-hodisalarga taqlid qiladi, oʻyin ijtimoiy 

voqelikni aks ettiradi”, deb izohlagan edi. 

Buyuk psixolog D.V.Elkonin oʻyinning kelib chiqishiga oid yangi gʻoyani ilgari suradi. Jamiyatning 

dastlabki taraqqiyotidayoq bolalarning kattalar hayoti va mehnatida ishtirok etishlari, bolalarning mehnat 

qilishlari uchun qulay oʻyinchoq - mehnat qurollari ishlab chiqilgan. Oʻyinchoq-qurollar paydo boʻlishi 

natijasida rolli oʻyinlar paydo boʻladi. D.V.Elkonin kattalar mehnatida ishtirok etish orqali bolada mehnat 

qilishga intilish hissini uygʻotish zarurligi gʻoyasini ilgari surgan. 

Asosiy qism. Maktabgacha pedagogikada oʻyin nazariyasi ijtimoiy faoliyat hisoblanib, mehnatning 

tarixiy rivojlanish jarayonida paydo boʻladi. Oʻyin doimo hayotni aks ettiradi. Shuning uchun uning 

mazmuni ijtimoiy voqelikda oʻzgarib turadi. Oʻyin - maqsadga qaratilgan oʻylangan jarayondir. Oʻyin 

jarayoni asosida oʻquv faoliyati rivojlanadi. Bola yoshligida qancha koʻp oʻynasa, bu maktabda yaxshi 

oʻqishiga va keyinchalik mehnat faoliyatiga ijobiy ta’sir koʻrsatadi. 

Oʻyinning mohiyati va oʻziga xos xususiyatlari. Oʻyin - buyumli predmetli va ijtimoiy voqelikda 

harakat qilish va uni anglashga yoʻnaltirilgan jarayondir. U oʻzining kelib chiqish, yoʻnalish va mazmuniga 

koʻra ijtimoiy voqelik hisoblanadi. Oʻyin, bu - bola faoliyatining yorqin turi. Unda maqsadning mavjudligi, 

sabablar, amalga oshirish vositalarining rejali harakatlari, natijaning mavjudligi uning oʻziga xosligidir. 

Xususiyatlarning orasida sabablarning oʻziga xosligi asosiy hisoblanadi. Oʻyin jarayonida bolaning psixik 

bilish jarayoni, irodasi, hissiyoti, ehtiyoji va qiziqishlari, ta’sirchanligi - uning butun shaxsiyati shakllanadi. 

Bola oʻyinda oʻzining bevosita ehtiyoj va qiziqishlaridan kelib chiqadi. Bolalarning oʻyinlari oʻzining 

rang-barangligi bilan ajralib turadi. Oʻyin oʻz mazmuni va tashkil etilishi, bolalarga ta’sir koʻrsatish darajasi, 

buyumlarning turlari hamda kelib chiqishiga koʻra ijodiy va qoidali oʻyinlarga boʻlinadi. 

Ijodiy oʻyinlar - bolalarning mustaqil, ijodiy, oʻzlari oʻylab chiqqan oʻyin majmuyi. Bunda bolalar oʻz 

taassurotlari, borliq hayotdagi tushunchalari va unga boʻlgan oʻz munosabatlarini aks ettiradi. Ijodiy oʻyinlar 

quyidagi turkumlarga boʻlinadi: 

• sujetli-rolli; 

• dramalashtirilgan; 

• qurilish; 

• tabiat materiallari bilan oʻynaladigan oʻyinlar. 

Ijodiy oʻyinlar boshqa tur oʻyinlardan quyidagi xususiyatlari bilan ajralib turadi: 

1. Oʻyin mazmunining oʻziga xosligi. 

2. Rollarning mavjudligi. 

3. Hayoliy vaziyatning mavjudligi. 

Oʻyin mazmunining oʻziga xosligi uning eng muhim xususiyatlaridan biridir. Pedagog va 

psixologlarning tadqiqotlari shuni koʻrsatadiki, kattalarning ijtimoiy hayoti oʻzining rang-barang 

koʻrinishlari bilan sujetli-rolli oʻyinlarning mazmuni boʻlib xizmat qilar ekan. Ular bolalar kattalar ijtimoiy 

hayotining namunasini oladigan faoliyat turi oʻyin ekanligini asoslab berdilar. 

Ijodiy oʻyinlar sujetlari va mazmunining rang-barangligi, ularni tavsiflash zaruratini keltirib chiqaradi. 

Sujet oʻyin faoliyati tizimida asosiy komponent sifatida oʻz ichiga personajni, hayotiy vaziyatni, harakat va 

personajlar munosabatini oladi. Ijodiy oʻyinlarda hayoliy vaziyatning mavjud boʻlishi bolaning tafakkurini 

oʻstirib, sujet va rollar oʻyin mazmunini takomillashtiradi. Ijodiy sujetli-rolli oʻyinlarning oʻziga xos 

sabablari mavjuddir. Buning eng asosiy sababi - bolalarning kattalar bilan birgalikda ijtimoiy hayot 

kechirishga intilishidir. Bu sabablar bolaning yoshiga, oʻyin mazmuniga qarab oʻzgarib boradi. Kichik 

yoshdagi bolalarda asosiy sabab buyumlar bilan bajariladigan qiziqarli harakatlar boʻlsa, bola katta boʻlgan 

sari oʻyindagi kattalar harakatlarini va munosabatlarini qayta aks ettirish asosiy sabab boʻlib xizmat qiladi. 

Shunga koʻra, oʻyinlarni sujeti, mazmuniga koʻra uch guruhga boʻlish mumkin: 

1. Maishiy oʻyinlar (oila, bolalar bogʻchasi va boshqa voqelikni aks ettiradigan). 

2. Mehnat mavzuyidagi oʻyinlar (oila va kattalar mehnatida ishtirok etish, oʻzoʻziga xizmat va boshq.). 

3. Ijtimoiy mavzudagi oʻyinlar. 

Bolalar rollarni tanlab oʻynaydilar. Sujetli-rolli oʻyinlarda xatti-harakatlarni, qoidalarni egallash 

asosida rolda mujassamlashtirilgan axloqiy qoidalar ham oʻzlashtiriladi. Oʻyinda kishilar turmushia, ishlari, 

jamiyatdagi xulq-atvor me’yor va qoidalariga ijobiy munosabat shakllantiriladi. Xuddi shu jarayonda oʻyin 

muomala madaniyatini shakllantirish vositasi sifatida ham yuzaga keladi. Aqliy tarbiyaning asosiy 

vositalaridan bid sujetli oʻyin hisoblanib, unda bola atrof-muhitdagi voqea va hodisalarni aks ettirib, hayolan 

ularni qayta tiklaydi. Oʻyinning hayoliy vaziyati bolaning aqliy faoliyatining rivojlanishiga doimo ta’sir 

koʻrsatadi. 

D.B.Elkonin sujetli-rolli oʻyinni birgalikda oʻynaladigan oʻyinda tasvirlanayotgan voqealar, 

harakatlar, buyumlarga nisbatan oʻz nuqtayi nazarini boshqalar nuqtayi nazari bilan jamlash masalasi 

shakllanishi natijasida yalpi tafakkur bosqichiga oʻtishga imkon beruvchi bilishga oid jarayon yuz berishini 

ta’kidlab oʻtgan. 

Oʻyinning san’atga yaqinligi sujetli-rolli oʻyinlardan estetik tarbiyada foydalanish imkonini yaratadi. 

Bola oʻyinidagi ijodkorlik bilan bogʻliq boʻlgan tuygʻular estetik tuygʻularga yaqin turadi. Oʻyinda bolaning 

katta harakat tajribasi shakllanadi. Turli harakatlarni rivojlantirish va takomillashtirish uchun qulay sharoit 

yaratiladi, bola rolga kiradi, oʻz roliga oid xatti-harakatlarni amalga oshirish uchun tasvirlayotgan rollarning 

oʻziga xos xususiyatlarini ongli ravishda ifodalaydi. 

Ikki yoshdagi bolalar hayotida sujetli oʻyinchoqlar bilan juda oddiy oʻyinlar oʻtkaziladi. Bolalar bu 

oʻyinchoqlarni qoʻlda ushlab yuradilar, siqib koʻradilar, yerga tashlab koʻradilar, oʻyinchoqlarni 

gʻildiratadilar, oʻyinchoqda nima tasvirlanganligiga e’tibor bermaydilar. Bu yoshda kundalik hayotda 

tevarak-atrofdagi katta kishilar va bolalar harakatini kuzatib borishni, bu harakatlarni oʻz oʻyinlarida aks 

ettirishni oʻrgatish lozim (masalan, qoʻgʻirchoqni ovqatlantirish, uyquga yotqizish va boshqalar). 

Bu yoshda buyumli oʻyin bir necha bosqichda amalga oshiriladi: 

1-bosqichda bolalar oʻyinchoqlar bilan kattalar harakatlariga taqlid qiladilar; 

2-bosqichda oʻzlashtirgan harakatlarni mustaqil bajara boshlaydilar, soʻngra bu harakatlarni boshqa 

buyumlarga koʻchiradilar; 

3-bosqichda tasviriy oʻyin vujudga keladi, uning mazmunini shartli qurollar bilan bajariladigan 

harakatlar tashkil qiladi. 

Bola kundalik hayotda kuzatgan buyumlar bilan bajariladigan harakatlarga taqlid qiladi (gazeta 

oʻqiydi, yer chopadi, kir yuvadi), bularning hammasi sujetli-rolli oʻyin uchun sharoit yaratadi. 

Uch yoshga qadam qoʻygan bolalar bilan suhbatlar, kuzatishlar oʻtkazish, ularga hikoya va ertaklar 

oʻqib berish, maslahat berish orqali oʻyinlarga qiziqtirish kerak. Oʻyinda bolalarni katta ish-harakatning faqat 

tashqi tomonigagina taqlid qildirmay, balki ularni odamlarning, mehnatga boʻlgan munosabatlariga ham 

taqlid qildirish, bolalarda ahillik bilan oʻynay olish, rollarni taqsimlay bilish, koʻzlangan maqsadga erisha 

olish, koʻnikmalarini tarbiyalash, tortinchoq va uyatchan bolalarga loyiq rollarni taklif qilib, ularning oʻyinga 

qoʻshilishiga yordam berish kerak. Bolalarda hayol tasavvurlarini oʻstirish ularda mustaqil biron yangi 

oʻyinni ijod etish, bu oʻyinga kerakli narsalarni tanlash, binolar qurish, ba’zi oʻyinchoqlarni oʻz qoʻli bilan 

yasash, badiiy mashgʻulotlarda orttirgan malakalarini oʻyinda qoʻllash, qoʻshiqlar aytish, she’r oʻqish, 

chizgan rasmlaridan va yasagan narsalaridan foydalanish istagini uygʻotadi. 

Muhokamalar va antijalar. Jamoa oʻyinining paydo boʻlishi uning mavzuyi va mazmunini ham, 

tuzilishini ham tez rivojlantirish va oʻzlashtirish imkonini yaratadi. Bolalar oʻyinlari mavzuyining 

oʻzgarishida maishiy oʻyinlardan mehnat, ishlab chiqarish sujetiga ega boʻlgan oʻyinlarga, soʻng turli 

ijtimoiy voqea va hodisalar aks ettiriladigan oʻyinlarga oʻtiladi. Oʻyinning mazmuni ham rivojlanadi. 

Katta yoshli bolalar hayotida harakatlar qatorida xilmaxil ijtimoiy munosabatlar, xatti-harakatlar ham 

aks eta boshlaydi. Oʻyinlar mavzuyi doirasining kengayishi, ular mazmunining teranlashuvi, oʻyin shakli va 

tuzilishining oʻzgarishiga olib keladi. 

Tayyorgarlik davri, oʻyinga kirishish, oʻyindagi harakatlarni muhokama qilish, asosiylarini belgilab 

olish jarayonlariga boʻlinadi. Bu jarayonlar oʻyin mazmunini toʻlaroq ifoda eta olishga, oʻzaro iliq 

munosabatlarni oʻrnatishda kelishib olishga yordam beradi. Oʻyinni rivojlantirish uchun oʻyinga 

qoʻyiladigan talablar mazmunini oʻzgartirish kerak. Oʻyin vaziyatini tanlash oʻyinga rahbarlik qilayotgan 

pedagogning mahoratiga, qiziqishiga bogʻliq. 

Sujetli-rolli oʻyinlar mazmunining oʻziga xos tomonlarini mashhur pedagog va psixologlardan 

D.B.Elkonin, D.V.Mendjeritskiy, P.E.Samorukova va boshqalar oʻz kuzatuvlarida chuqur oʻrganganlar. 

Sujet oʻyin faoliyatida asosiy komponent boʻlib, u personajni, hayotiy vaziyatni, harakat va 

personajlar munosabatini oʻz ichiga oladi. Sujetli-rolli oʻyinlar oʻz mazmun va mohiyatiga koʻra jamoa 

oʻyini boʻlib hisoblansada, yakka holda oʻynalmaydi degan fikrni keltirib chiqarmasligi kerak. Sujetli-rolli 

oʻyinlar bolaning aqliy, axloqiy, jismoniy rivojlanishida muhim ahamiyat kasb etib, bunda bola ehtiyoji va 

malakasi tarbiyalanib, shakllanib boradi. 

Sujetli-rolli oʻyinlarga rahbarlik qilish quyidagi asosiy bosqichlarda amalga oshiriladi. 

1-bosqich. Bolalarning qiziqishlarini, ulardagi sujetli oʻyinlar rivojlanishi darajasini oʻrganishning 

asosiy vositasi quyidagilar: 

- bolalar oʻyinlarini kuzatish; 

- oʻyin rivojining asosiy yoʻnalishlari, oʻyin mavzusi, oʻyin mazmuni, bola oʻyin faoliyatining rivoji, 

oʻyinda oʻzaro munosabatlarning rivojlanishi boʻyicha tavsifnoma tuzish; 

- oʻyinga rahbarlik maqsadini aniqlash. 

2-bosqich. Kattalarning oʻyin mavzuyi va mazmuniga ta’sir etishi: 

- oʻyin mavzuyi boʻyicha sayohat va maqsadli sayrlar uyushtirish; 

- suhbatlar oʻtkazish; 

- badiiy asarlar va hikoyalar oʻqib berish; 

- illustrativ rasmlar koʻrsatish; 

- mavzu boʻyicha turli mashgʻulotlar; 

- tasviriy faoliyat mashgʻulotlari oʻtkazish. 

3-bosqich. Oʻyinga tayyorgarlik (oʻyin oʻynash uchun maxsus joy, oʻyinchoqlar va oʻyin materiallari): 

- tayyor oʻyinchoqlarni tanlash; 

- qoʻlda yasalgan oʻyinchoqlar. Bunda bolalarning mustaqil shugʻullanishlari uchun oʻyin zonasini 

tashkil etish. 

4-bosqich. Bolalarni oʻynashga oʻrgatish (oʻyin jarayoni va boshqa narsalarni oʻyinda aks ettirish): 

- oʻyinchoq va uning oʻrnini bosuvchi buyumlar ta’sirini oʻrganish; 

- oʻyinda hayoliy tasavvurlarni aks ettirishga oʻrgatish; 

- oʻyinda soʻzlardan foydalanishga oʻrgatish; 

- oʻyinda harakatlarni hisobga olish malakalarini shakllantirish; 

- soʻz va harakat; 

- harakat va oʻyin materiali (soʻz, harakat va oʻyin materiali oʻyinning tili hisoblanadi). 

5-bosqich. Oʻyinda axloqiy munosabatlarga ta’sir etish, bolalar jamoasi, xulq-atvor, madaniyat, oʻyin 

faoliyatida oʻyin madaniyatini shakllantirish: 

- ma’lum oʻyin mavzuyiga nisbatan bolalarning his-tuygʻularini uygʻotish; 

- bolalarga oʻyinni avvaldan rejalashtirish elementlarini oʻrgatish; 

- oʻyinda rol va oʻyinchoqlarni oqilona taqsimlashga oʻrgatish; 

- tengdoshlari bilan ahil oʻynay olish madaniyatini tarbiyalash; 

- ahil jamoani shakllantirish: mustaqil oʻynash va oʻyinni oxiriga yetkazish, oʻyin jarayonidagi 

kelishmovchilik, bahslarni oqilona hal eta olish malakalarini tarbiyalash; 

- kattalarning oʻyinga ta’sir etishi maslahat berishi, tushunchalarini toʻldirish, oʻyinga toʻlaqonli 

yordam berish; 

- bolalarning oʻyin faoliyatlarini, axloqiy munosabatlarni baholash. 

Sahnalashtirish oʻyinlari, bu bolalarning mustaqil ijodiy oʻyin turi boʻlib, unda badiiy asar va 

hikoyalar bolalar tomonidan rollarga boʻlib ijro etiladi. Bu oʻyinlar bolalarda iroda, intizom va oʻz xatti-

harakatlarini boshqara olish, boshqalarning harakatlari bilan hisoblashish kabi ijobiy ma’naviy xislatlarni 

shakllantiradi. 

Sahnalashtirish oʻyinlarida bolalar oʻyin jarayoniga kirib boradilar, voqea va ertak qahramonlarining 

ichki hayotiga bevosita aloqador boʻlgan qahramonlik, jasurlik, mehribonlik, jonbozlik, jonkuyarlik kabi 

ijobiy fazilatlarni oʻzlarida yaqqol namoyon qiladilar. Bu jarayonda bolalarning nutq faolligi, lugʻat boyligi, 

dunyoqarashi kengayib boradi. 

Sahnalashtirish uchun badiiy asar, ertaklar tanlash katta yoshdagilardan bolalarning yosh xususiyatlari, 

qiziqishlari, istaklarini hisobga olishni talab etadi. 

Adabiy asarlarni tanlashda quyidagi talablar qoʻyiladi: 

1. Mazmunining gʻoyaviy-ma’naviy barkamolligi. 

2. Badiiy jihatdan mazmundorligi. 

3. Asardagi qatnashchi va rollarning soni (qancha koʻp boʻlsa, asar shuncha ahamiyatlidir). 

4. Mazmuni yaxshi boʻlishi bilan birga, unda harakat turlarining ham koʻp boʻlishi. 

5. Ifodali oʻqishga mos boʻlishi. 

6. Mazmuni qiziqarli, hayot bilan bogʻlangan boʻlmogʻi. Bolalar xalq ertaklarini sahnalashtirishni 

yaxshi koʻraddar. Masalan, “Sholgʻom”, “Zumrad va Qimmat”, “Boʻgʻirsoq” va boshqalar. Bolalar boshqa 

xalq ertaklarini ham turli usullarda qoʻgʻirchoq, soya, stol teatri orqali sahnalashtirishga ehtiyoj sezadilar. 

Badiiy asarni eslab qolishlari uchun uni qayta oʻqib berish, sahna koʻrsatish, rasmlar namoyish etish, 

didaktik oʻyinlardan foydalaniladi. 

Sahnalashtirish oʻyinlari qiziqarli oʻtishi va uzoq vaqt davom etishi uchun kerakli jihozlar 

tayyorlanishi va unga toʻgʻri rahbarlik qilinishi kerak. Kattalar oʻyin rejissori rolini amalga oshira borib, 

bolalarning xatti-harakatlari, qobiliyatlari, intilishlarini hisobga olib boradilar. Oʻyinda faol ishtirok etgan 

bolalarni alohida ragʻbatlantirilib, kelgusida qaysi asarlarni sahnalashtirish kerakligini aniqlaydilar. 

Bolalarning ijodiy qobiliyatlarini yanada takomillashtirishda qurilish materiallari bilan oʻynaladigan 

oʻyinlarning roli kattadir. Pedagoglardan Z.V.Lishtvan, V.G.Nechayeva oʻz tadqiqotlarida qurish-yasash 

oʻyinlarining oʻziga xos tomonlari va ahamiyatini yoritib berganlar. Qurish-yasash oʻyinlari bolada buyum 

obrazini fazoviy ifodada tasvirlashni talab qiladi. Oʻyin jarayonida birorbir material yoki buyumning hajmi, 

katta-kichikligi, bir-biriga mosligi, fazoviy moʻljallay olish koʻnikmasi shakllanadi, rivojlanadi. Qurish-

yasash oʻyinlari bolalarda kuzatuvchanlikni shakllantiradi, buyumlarni fazoviy joylashtira olishga oʻrgatadi. 

Bu oʻyinlarni oʻtkazish quyidagi bosqichlarda oʻtkaziladi: 

1-bosqich. Bolalarning qurish-yasash qobiliyatlari koʻnikma-malakalarini, qiziqishlari darajasini 

oʻrganish. Qurilish oʻyinlariga rahbarlik maqsadini aniqlash. 

2-bosqich. Qurilish inshoot va binolariga sayohat, ekskursiya, maqsadli sayrlar tashkil etish. Turli 

suratlar, rasmlar, badiiy asarlar, suhbat orqali katta shahar va poytaxtdagi binolar, quruvchilar mehnati bilan 

yaqindan tanishtirish. 

3-bosqich. 1. Bolalar oʻyinlari uchun sharoit yaratish. Qurilish materiallarini yetarli tarzda tayyorlash 

(guruh va yakkayakka shugʻullanishlari uchun). 

2. Qurilish materiallari turli hajm va katta-kichiklikda boʻlishi mumkin. 

3. Guruhda va yer maydonchasida qurilish materiallari hamda ish qurollarining saqlanishi. 

4. Qurilish materiallarining toʻgʻri va qulay saqlanishi. 

5. Qurilish burchagidagi oʻyinchoqlar va materiallarning joylanishi. 

6. Tashlandiq materiallardan qoʻlbola oʻyinchoqlarning mavjudligi. 

7. Oʻlkamiz va uning poytaxti, turli transportlar aks ettirilgan albomlar. 

8. Bino va inshootlarning qurilishini bolalar bilan kuzatish. 

4-bosqich. Bolalarni qurish-yasashga oʻrgatish va malakalarini shakllantirish. Bunda quyidagi 

usullardan foydalaniladi: 

1. Kattalarning tushuntirib, koʻrsatib berishi. 

2. Kattalarning birorbir qurilishni qurib koʻrsatishi, har bir qismni tahlil qilib berishi. 

3. Namuna sifatida tayyor qurilish inshootini koʻrsatish. 

4. Qurilishning ayrim muhim qismlari va ularning xususiyatlari bilan tanishtirish. 

5. Tugallanmagan qurilish obyektini davom ettirishga jalb etish. 

6. Berilgan mavzu asosida binolarni mustaqil qurish-yasashlari. 

7. Bolalarning ijodiy-ixtiyoriy qurish-yasashlari. 

8. Tayyor qurilishni tahlil qilish. 

4-bosqich. Bolalarning ijodiy qurilish oʻyinlarini tashkil etish. Oʻyin jarayonida oʻzaro 

munosabatlarda axloqiy sifatlarni, oʻynay olish madaniyatini shakllantirish, shuningdek, yoz oyida qum, suv, 

qish oyida esa qor bilan oʻynashga rahbarlik qilish. 

Qum bilan oʻynash 

Qum bolalarning oʻynashlari uchun eng qulay oʻyin vositasi boʻlib hisoblanadi. Qum maxsus 

yashiklarda nam holatda saqlanadi. Qumni saqlashga gigiyenik talablar qoʻyiladi: a) qum turli xil tosh, 

shishalardan tozalangan boʻlishi; b) qum faqat namroq holda saqlanishi; d) bolalarning salomatligiga xavf 

solmasligi kerak. Kichik yoshdagi bolalarni qum bilan oʻynashlari uchun bayroqchalar, oʻyinchoqlar 

tayyorlab qoʻyilishi kerak. Yangi oʻyinlar ularga ilgaridan noma’lum boʻlganligi uchun ham qiziqarli 

tuyuladi. 

Quyida sizlar milliy harakatli oʻyinlarning ayrimlari bilan tanishasiz: 

Qirq tosh. Oʻyin maysazorda, sport zali yoki maydonchada oʻtkaziladi. Start chizigʻidan boshlab 

uzunasiga har bir bolani hisobga olib (6-6, 10-10, 20-20 va h. k.), bir metrdan aniq parallel chiziqlar 

belgilanadi. Har bir bola tosh oʻrniga bittadan (lattadan tikilgan) koptokchani qoʻliga ushlab tayyorlanib 

turadi. Hakam yoki oʻqituvchining hushtagiga binoan har qaysi bola belgilangan har bir metrga yugurib 

borib, toshni yoki koptokchani qoʻyib, oʻz joyiga qaytib keladi. Oxirgi oʻyinchi toshini olib borib, qoʻyib, 

qaytgandan soʻng yana biri oʻz toshini borib qaytarib olib keladi. Qaysi bir jamoa birinchi boʻlib oʻz 

koptokchalarini terib olib kelsa, oʻsha jamoa gʻolib deb hisoblanadi. 

Oʻyin qoidalari. Chiziqdan chiqish, koptokchani boshqa oʻyinchilarga uzatish, oldindan start 

chizigʻidan chiqish man etiladi. 

Boʻron. Bu oʻyin ham keng maysazorda, sport zali yoki maydonda oʻtkazilishi mumkin. Bolalar ikki 

jamoaga ajratilib (qizlar alohida boʻlgani ma’qul), maydon yoki zalning bir tomoniga saflanib turadilar. 

Boʻron oʻyinida 300-500 gramm keladigan belbogʻga tugilgan, bir uchi qoʻl bilan ushlashga qulay tuguncha 

boʻlishi lozim. Maydonchaning bir chekkasiga 1,5 m chamasi doira chiziladi. Oʻyin hakamning tugunchani 

kamida 30 m masofaga uloqtirishi bilan boshlanadi. Jamoa a’zolari yugurib tugunchani olishadi. Soʻngra bir-

birlariga uzatishib, doira-marraga olib kelib tashlashadi. Oʻyinda tugunchani birinchi boʻlib marraga 

tashlagan jamoa gʻolib boʻladi.  

Oʻyin qoidalari. Bu oʻyin regbiga oʻxshab ketganligi uchun oʻyinchilar tugunchani biroz kuch 

ishlatib tortib olishlari mumkin. Turtish, siltash, chalish, kiyimidan ushlash man etiladi. 

